
ABSTRAK 

Kajian ini adalah bertujuan untuk mendapatkan pembolehubah-pembolehubah yang 

dapat menerangkan amaun pengeluaran beras di negeri Sabah antara tahun 1987 

sehingga tahun 2002. Model regresi linear berganda yang menerangkan corak 

pengeluaran beras di Sabah dibina bagi mewakili ketiga-tiga musim penanaman padi. 

Nilai bagi parameter-parameter yang terlibat dapat dicari seterusnya memudahkan 

pembinaan model regresi linear berganda dan juga model regresi linear ringkas. 

Ketiga-tiga model regresi linear berganda yang terbina adalah baik kerana setiap 

model mempunyai pekali korelasi yang amat tinggi kecuali model regresi untuk 

musim utama. Hasil kajian ini secara keseluruhannya telah menjawab objektif kajian 

dan dapat disimpulkan bahawa terdapatnya hubungan yang bererti di antara 

pembolehubah-pembolehubah tak bersandar iaitu keluasan tanaman dan pengeluaran 

padi dengan pembolehubah bersandar iaitu pengeluaran beras. Ini bermaksud, 

pengeluaran beras dapat diwakili oleh keluasan tanaman dan pengeluaran padi. Untuk 

mendapatkan hasil kajian yang lebihjitu, kaedah penghuraian bawah atas dicadangkan 

dan dengan penggunaan pakej Matlab. 

A STUDY ABOUT RICE PRODUCTION IN SABAH 

ABSTRACT 

The main objective of this research is to determine which variables can best described 

the amount for rice production in Sabah between the years of 1987 to 2002. Multiple 

linear regression models are created to describe the pattern of rice production in Sabah 

representing the three seasons of paddy plantation. It is easy to find the value of the 

parameters and then create the multiple linear regression models. And all of the three 

models are good because the coefficient correlation for each model is high except for 

the correlation coefficient for the main season. Overall. the result of this project had 

already answered the objective of this research and this can be concluded that there is 

a strong relationship between independent variables and dependent variables. This 

means that the rice production can be explained by the area planted and also paddy-

crop production. For a further study on this topic. it is better to use the LU 

decomposition by using Matlab package. 

BABl 

PENDAHULUAN 

1.1PENGENALAN 

Pertanian memainkan peranan penting dalam proses pembangunan negara kerana 

sektor ini menjana pertumbuhan ekonomi, menghasilkan pendapatan dan menyediakan 

ruang pekerjaan yang banyak kepada rakyat di negara ini. Pada masa ini sektor ini 

telah dibangunkan seeara komersial dengan skala yang besar untuk tujuan eksport. 

Oleh kerana keadaan cuaca yang panas sepanjang tahun dengan taburan hujan yang 

tinggi serta tanah yang subur, sektor ini berpotensi untuk dimajukan ke peringkat yang 

optimum. 

Padi, ikan, sayuran dan buah-buahan adalah makanan asas dan perlu 

dikeluarkan bagi memenuhi keperluan. Padi merupakan tanaman yang ketiga luasnya 

ditanam di Malaysia selepas kelapa sawit dan getah. Padi merupakan makanan ruji 

bagi penduduk Asia, di mana ia merupakan sejenis tanaman bijirin. Tanaman bijirin 

ialah tanaman semusim yang hasilnya, iaitu bijirin, digunakan sebagai makanan dan 

diproses menjadi bahan makanan (Idris et al. 1982). Padi adalah suatu sumber 

makanan yang penting di Malaysia bukan sahaja untuk makanan manusia tetapi juga 

untuk binatang temakan. 

Menurut Brady & Ray (1996), tanaman padi merupakan sumber makanan asasi kepada 

Iebih separuh daripada penduduk di dunia terutama di kawasan Asia, Afrika dan 

Amerika Latin. 

1.1.1 DEFINISI DAN FISIOLOGI P ADI 

Dari sudut botani, padi (Oryza sativa L.) adalah sejenis rumput (Idris et al. 1982). Ia 

adalah tanaman utama dan membekalkan sumber kalori kepada sebahagian besar 

penduduk dunia iaitu 40% hingga 80% (Martin & Leomard, 1967). Dari segi fisiologi 

padi, kariopsis atau benih padi mempunyai satu kotiledon yang keeil dan hampir 

keseluruhan diliputi endosperma. Pendebungan bagi padi berlaku sendiri walaupun 

sekamnya terbuka dan antemya terdedah. Selepas proses persenyawaan berlaku, biji 

benih padi akan matang dalam tempoh 35-50 hari. Pada tempoh ini, benih padi terdiri 

daripada 30% hingga 40% air dan perubahan warna sekam dari hijau menjadi 

kekuningan atau kemerahan berlaku. Menurut kajian yang dilakukan oleh Jones et al. 

(1946), padi mengandungi 77% karbohidrat, 8% protein, dan selebihnya adalah 

kandungan lemak (tanpa kolestrol), mineral (sedikit sodium dan kalium) dan serat. 

Menurut laporan yang dikeluarkan oleh Food and Agriculture Organization (F AO) 

beras mengandungi karbohidrat kompleks (kanji dan serat) dan vitamin B (tiamin-Bl 

dan niacin-B3) (FAO, 1999). 

Percambahan benih padi berlaku apabila benih tertanam di dalam tanah lalu 

mengeluarkan akar pertama. Kemudian, akar tetap akan keluar dari buku-buku batang 

padi. Benih akan mengeluarkan anak padi selepas 5-6 helai daun bercambah dari tunas 

ulung benih. Kira-kira 30-40 anak padi boleh dikeluarkan oleh setiap perdu padi. 

Perkembangan pertwnbuhan benih padi boleh dijelaskan dengan mudah melalui 

Jadual 1.1. Jenis padi yang pertama ditanam di Malaysia ialah daripada kumpulan 

Japonica iaitu pada tahun 1941-42 semasa pemerintahan Jepun. Kawasan penanaman 

padi yang pertama ialah di kawasan Krian iaitu dengan sistem penanaman padi dua kali 

setahun. 

Jadual1.1 Perkembangan Pertwnbuhan Benih Padi. 

Hari Lepas Tabur Hari Lepas Tabur Peringkat Tanaman 
(Musim Kering) (Musim Basah) 

-(2 (}-3 0) -(20-30) Sebelum menabur 
15-20 15-20 Tidak melebihi 3 helai daun. 
35-40 35-40 Vegetatif (Beranak Aktit) 
50-55 50-55 Kejadian tangkai. 
65-70 70-75 Bunting 

Perkembangan pertwnbuhan benih padi dapat diterangkan dengan ringkas melalui 

Jadual 1.1. Terdapat dua musim penanaman benih padi yang boleh dilakukan iaitu 

penanaman benih padi pada musim basah dan juga pada musim kering. Terdapat 

peringkat tanaman yang sarna bagi kedua-dua musim yang berlainan iaitu pada 

peringkat sebelum menabur sehinggalah kejadian tangkai. Namun masa bunting bagi 

benih padi untuk kedua-dua musim adalah berbeza. Untuk musim kering benih padi 

akan bunting selepas 65 hingga 70 hari selepas tabur. Manakala untuk musim basah 

benih padi akan bunting selepas 70 hingga 75 hari. Sebelum menabur, benih padi akan 

disimpan untuk selang masa yang tertentu iaitu selama 20 hingga 30 hari. Ini adalah 

bertujuan untuk melihat benih-benih padi yang sihat sebelum melakukan aktiviti 

penanaman. 

1.2 JENIS-JENIS PADI DI MALAYSIA 

Pembahagian padi kepada kumpulan adalah berdasarkan kepada sifat-sifat padi yang 

tertentu. Terdapat tiga kumpulan yang penting di Malaysia iaitu Indica, Japonica dan 

Javanica (Idris et al., 1982). 

1.2.1 INDICA 

Selain Malaysia, kumpulan ini juga terdapat di India, Thailand dan lain-lain kawasan. 

Indica mempunyai pokok yang tinggi, benih yang panjang dan tirus dan sekiranya 

lebih daripada 34 kg/ha nitrogen diberikan, pokoknya akan rebah. Ia juga mempunyai 

tempoh matang yang lewat iaitu 160-270 hari dan juga amat peka pada jangkamasa 

cahaya matahari. Beras dari kumpulan ini amat digemari oleh penduduk tempatan 

(Idris et al.,1982). 

1.2.2 JAPONICA 

Kumpulan ini terdapat di kawasan yang beriklim dingin seperti Taiwan, Korea dan 

Jepun. Dari segi fisiologinya, ia mempunyai benih yang pendek dan bulat, mempunyai 

pokok yang pendek dan turut bertindak balas terhadap nitrogen. Tempoh matang bagi 

Japonica adalah awal iaitu 100-140 hari. Jenis ini juga mampu mengeluarkan anak 

padi yang banyak dan mampu mengeluarkan hasil yang lumayan. Namun demikian, 

beras dari kumpulan ini tidak digemari oleh penduduk Malaysia (1dris et al., 1982). 

1.2.3 JENIS KACUKAN 

Jabatan Pertanian dan Institut Penyelidikan dan Pembanguan Pertanian Malaysia 

(MARDI) telah mensyorkan agar benih padi jenis kacukan ditanam di kawasan 

rancangan perairan sebagai tanaman dua musim setahun. Jenis kacukan ini adalah hasil 

kacukan di antara Indica dan Japonica. Jenis kacukan adalah baik kerana ia membawa 

sifat baik dari jenis Indica dan Japonica (Idris et al.,1982). 

1.3 PENGELUARAN DAN EKSPORT PADI DAN BERAS DI MALAYSIA 

Pada tahun 2005, perbelanjaan negara dianggarkan akan meningkat kepada RM640 

juta. Walaupun Malaysia memiliki tanah subur dan iklim yang sesuai bagi memajukan 

pertanian, import makanan negara masih terns meningkat. Pada tahun 1998, RM10 

bilion dibelanjakan untuk import makanan berbanding pada tahun 1985 dan 1995 iaitu 

masing-masing RM3.5 bilion dan RM7.7 bilion (Azmi, 2004). Tumpuan harus 

diberikan kepada pengeluaran gantian import bagi mengurangkan defisit import. 

Sehala dengan tujuan ini, Perdana Menteri Datuk Seri Abdullah Ahmad Badawi, 

memberi penekanan baru terhadap bidang pertanian. 

Menurut sumber Laporan Bank Negara Malaysia pada tahun 1978, tahun 1978, 

Malaysia menyediakan kawasan seluas 639,020 hektar untuk penanaman padi dan 

seterusnya menghasilkan 1,558,800 tan metrik padi. Semenanjung Malaysia 

mengeluarkan padi sebanyak 1,273,900 tan metrik, Sabah, sebanyak 106,100 tan 

metrik dan Sarawak, sebanyak 178,800 tan metrik. Kesemua hasil keluaran ini hanya 

mampu memenuhi 62% keperluan negara. Bagi mengatasi kekurangan ini, pada tahun 

1978, Lembaga Padi dan Beras Negara (LPN) dan Lembaga Padi Sabah masing-

masing mengimport beras sebanyak 341,550 tan metrik dan 63,500 tan metrik padi dari 

negara luar iaitu China, Thailand, Filipina dan Burma. Berdasarkan Jadual 1.2, 

berlakunya turon naik pengeluaran padi dan beras Malaysia. Sepanjang tabun 1961-

1978, pengeluaran padi dan beras di Malaysia meningkat dari setahun ke setahun 

dengan anggaran 100,000 tan metrik setahun. Peningkatan pengeluaran padi dan beras 

dapat ditunjukkan dengan jelas meialui graf, iaitu Rajah 1.1, Rajah 1.2 dan Rajah 1.3. 

Pada tahun 1994, keluasan tanaman padi dunia ialah seluas 146,452,000 hektar 

(ha) dengan pengeluarannya sebanyak 534,701,000 tan metrik (IRRI, 1998). Dalam 

tahun yang sarna, telah dilaporkan bahawa keluasan tanaman padi bagi Malaysia ialah 

seluas 655,000 ha dengan pengeluarannya sebanyak 1,990,000 tan metrik. Keluaran 

per ha bagi padi di Malaysia pada ketika itu ialah 3.1 tan metrik iaitu Iebih rendah 

daripada keluaran per ha bagi Australia (8.3 tan / ha.), Mesir (7.9 tan / ha.), Jepun (6.8 

tanlha.) dan China (5.6 tan/ha.) tetapi Iebih tinggi berbanding pengeluaran per ha bagi 

Pakistan (2.5 tanlha.), Brazil (2.4 tanlha.) dan Thailand (2.2 tanlha.) (IRRI, 1998). 

Antara selang masa dari tahun 1961-1978, tahun 1974 menghasilkan 

pengeluaran padi dan beras yang tertinggi iaitu masing-masing 1,394,500 dan 

2,078,230 tan metrik. Manakala, tahun 1961 mengeluarkan hasil padi dan beras yang 

terendah iaitu masing-masing 645,200 dan 993,608 tan metrik sahaja. Berlakunya 

penurunan dan peningkatan dalam pengeluaran padi dan beras adalah disebabkan oleh 

beberapa faktor yang boleh dikategorikan kepada faktor ekonomi, dasar kerajaan, 

serangan penyakit, sistem penanaman dan cuaca. 

Rajah 1.1 Pengeluaran Beras (Tan Metrik) Malaysia 1961-1978. 

Pengeluaran beras Malaysia telah mencatat jumlah pengeluaran yang tertinggi pada 

selang tahun 1961 hingga 1978 iaitu sebanyak 1,395,500 tan metrik. Pada selang tahun 

yang sarna juga, tahun 1961 telah mencatat jumlah pengeluaran beras yang terendah 

iaitu hanya 645~200 tan metrik sahaja yang berjaya dikeluarkan. Perbezaan jumlah 

pengeluaran beras antara kedua-dua tahun ini adalah sebanyak 750,300 tan metrik. 

Pengeluaran Padi 

Rajah 1.2 Pengeluaran Padi (Tan Metrik) Malaysia 1961-1978. 

Rajah 1.2 menunjukkan pengeluaran padi Malaysia pada tahun 1961 hingga 1978. 

Pengeluaran padi Malaysia telah mencatat jumlah pengeluaran yang tertinggi pada 

tabun 1974 pada selang tahun 1961 hingga 1978 iaitu sebanyak 2,078,230 tan metrik. 

Pada selang tabun yang sarna juga, tahun 1961 telah mencatat jumlah pengeluaran padi 

yang terendah iaitu hanya 993,608 tan metrik sahaja yang berjaya dikeluarkan. 

Perbezaan jumlah pengeluaran padi antara kedua-dua tahun ini adalah sebanyak 

1,084,622 tan metrik. 

Pengeluaran Padl dan Beras 

2500000 

2000000 

1500000 

1000000 

500000 

------~"...--_...// 
---- ---------

- - Padi I 
- - - - Berns 

~~-
.... --- .... 

--~ 

61 63 65 67 69 71 73 75 77 Tahun 

Rajah 1.3 Pengeluaran Padi dan Beras (Tan Metrik) Malaysia 1961-1978. 

Rajah 1.3 menunjukkan penggabungan di antara kedua-dua pengeluaran padi dan beras 

Malaysia. Jelas bahawa pengeluaran padi adalah lebih tinggi berbanding dengan 

pengeluaran beras. Ini adalah kerana 63 % daripada pengeluaran padi adalah 

pengeluaran beras. 

Jadual1.2 Keluaran Padi (per ha) Dunia Pada rabun 1994. 

NC2ara Keluaran Padi 
Australia 8.3 

Mesir 7.9 
Jepun 6.8 
China 5.6 

Malaysia 3.1 
Pakistan 2.5 

Brazil 2.4 
Thailand 2.2 

Berdasarkan fadual 1.2, negara Mesir telah mencatat keluaran padi yang tertinggi di 

duma iaitu sebanyak 7.9 per ha. Manakala negara Thailand telah mencatat jumlah 

keluaran padi yang terendah iaitu hanya 2.2 per ha Malaysia pula mencatat jumlah 

keluaran padi sebanyak 3.1 per ha. 

Jaduall.3 Pengeluaran Padi dan Beras Malaysia 1961-197K. 

Tabun Padi (Tan Metrik) Beras (Tan Metrik) 
1961 993,608.00 645,200 
1962 1,120,196.00 727,400 
1963 1,170,554.00 760,100 
1964 1,093,554.00 710,100 
1965 1,246,938.00 809,700 
1966 1,225,994.00 796,000 
1967 1,193,038.00 774,700 
1968 1,428,504.00 927,600 
1969 1,592,668.00 1,034,800 
1970 1,675,212.00 1,087,800 
1971 1,808,884.00 1,174,600 
1972 1,825,824.00 1,185,600 
1973 1,954,260.00 1,269,000 
1974 2,078,230.00 1,394,500 
1975 1,969,352.00 1,278,800 
1976 2,001,384.00 1,299,600 
1977 1,759,142.00 1,142,300 
1978 1,558,800.00 1,075,572 

1.4 BERAS IMPORt' 

LPN merupakan satu-satunya badan yang menguruskan aktiviti import bagi beras ke 

seluruh negara sejak tahun 1975. Terdapat kira-kira 350,000 tan metrik beras yang 

diimport setiap tahun dan sumber utama ialah dari negara jiran iaitu Thailand, Burma, 

Vietnam, Pakistan dan lndia. 

Pada tahun 1993, Malaysia adalah pengimport terbesar di Asia dan kedua 

terbesar di dunia selepas Brazil (IRRI, 1998). Dalam tempoh ini, Malaysia mengimport 

beras sebanyak 389,000 tan metrik, manakala harga beras di pasaran antarabangsa 

ketika itu ialab sekitar US1Y295 - USJJ365 satu tan. 1ni bermakna untuk tempoh itu 

sahaja, Malaysia telah membelanjakan wang sekitar USDI14,755,000 

USDI41,985,000 untuk mengimport beras. 

Tanggal 7 Julai 1994, Syarikat Padi dan Beras Nasional Berhad (BERNAS) 

dituhuhkan. Ia merupakan hadan korporat baru yang menggantikan LPN tetapi tetap 

memainkan peranan yang sarna seperti LPN. LPN telah melaksanakan satu skim untuk 

petani iaitu Skim Subsidi Harga Padi untuk memastikan pendapatan yang berpatutan 

kepada petani. Di samping itu, dalam skim ini, LPN juga akan memastikan agar 

pengguna tidak perlu dibebani dengan harga beras yang terlalu tinggi. Tanggal 1 Jun 

1990, subsidi bagi harga padi telah meningkat dari U8D16.54 kepada U8D24.81 untuk 

setiap 100 kg. Ini bermaksud para petani menerima kenaikan dalam hayaran mereka 

melalui subsidi ini iaitu dari USD71.11 kepada USD74.41 untuk setiap 100 kg, 

bergantung kepada jenis kelas padi yang dijual. 

